
Ediziuns da la Lia Rumantscha

Il plan d’ediziuns da la LR per I’an 1978 nun ha pudii gnir realisa tenor
giaviisch. Per part es quai gnii chaschuna tras la situaziun transitorica al
secretariat, per part nu s’han las stamparias tgniidas vi dals termins previs.

Usche cumparan las publicaziuns da la LR per I'an 1978 piir diirant il
prossem an. Nus quintain cun Lur incletta.

Eir cun la chasa editura OSL haja dat incaps. La producziun da ’'an 1978
es retardada e cumpara la priimavaira 1979. La LR es in trattativas cun ’'OSL
per sgiirar iina producziun regulara.

Sco publicaziun rumantscha realisada da la LR diirant I'an 1978 pudain
nus manzunar:
Noss utschels I, versiun ladina e sursilvana.

Cun divers oters edituors ha la LR collavura vi da las ediziuns da:
- «Quarta lingua» - iin squitsch separa our da la Terra Grischuna.
- «Economia e finanzas» - squitsch da la Banca Populara Svizra.
- «Dialog» - magazin politic nr.1-3.

Sustegn finanzial per lur publicaziuns ha la LR dat a:
- C.D.Bezzola, per «Our per la rommanr.
- Felix Giger, per «Ina sesiun egl uffiern».
— Benni Vigne, per sia platta fonografica.

Nos morts

Cuortamein seregurdein nus cheu dils Romontschs che han bandunau
nus igl onn passau. Denter quels sesanflan entginas persunalitads che ein
stadas engaschadas specialmein en damondas dil romontsch.

